
Eguzkia eta hura orbitatzen duten gorputzek 
Eguzki Sistema osatzen dute.

Planeta harritsuak: batik bat silikatoez osaturik daude. Horien 
atmosferetan jarduera geologikoak eragiten du, eta, Lurraren kasuan, 
baita jarduera biologikoak ere. Eguzki Sisteman lau planeta harritsu 
daude: Merkurio, Artizarra, Lurra eta Marte. Horrez gain, Lurrak 
satelite bat du, Ilargia, eta Martek bi, Deimos eta Fobos.

Planeta erraldoiak: batik bat hidrogenoz eta helioz osaturik daude, 
izarrak bezala. Lau dira: Jupiter eta Saturno, gorputz gaseosoak 
direnak, eta batik bat izotzez osaturik dauden Urano eta Neptuno. 
Denek satelite asko dituzte, eta harriez, hautsez eta ur izoztuz osaturiko 
eraztun-sistemak.

Planeta nanoak: harritsuak eta erraldoiak baino txikiagoak dira, eta 
Eguzki Sistemako gainerako objektuak baino handiagoak. Gainerako 
planetetatik bereizten dira beren orbita ez dutelako garbitu. Oraingoz, 
bost gorputz daude kategoria horretan: Zeres, Pluton, Eris, Makemake 
eta Haumea.

Gorputz txikiagoak: planetez gain, Eguzki Sisteman objektu txikiagoak 
badira, eta gehienak ez dira esfera-formakoak. Hiru zonetan bildurik 
daude: asteroide-gerrikoa, Kuiperren gerrikoa eta Oorten hodeia.

Eguzki-sistema ikertu duten 
beste emakumezko 
astronomo batzuk. 

Caroline Herschel
(Alemania, 1750-1848)
Anaia Wilhem-ekin batera, Uranoren 
aurkikuntzan parte hartu zuen; Urano 
izan zen begiratu hutsarekin 
hauteman ezin direnen artean 
lehendabizi aurkitu zen planeta. Beste 
hainbat lan ere egin zituen 
astronomiaren arloan, zortzi kometa 
eta hiru nebulosa aurkitu zituen eta 
izar bikoitzen inguruan ikertu zuen.

Carolyn Shoemaker
(Estatu Batuak, 1929)
1993an Shoemaker-Levy 9 kometaren 
aurkikuntzan parte hartu zuen, Monte 
Palomar Behatokian lanean ari zela. 
Bakarka kometa gehien aurkitu dituen 
astronomoa da. 2002an, 32 aurkituak 
zituen jada.

Urania Propitia

Aglaonike
(Grezia, K.a. II. mendea)
Ilargi-eklipseak iragartzen 
asmatu zuen.

Fatima Madrilgoa
 (Madril/Kordoba, XVI-XVII. 
mendeak)
Espainia arabiarrean lan egin 
zuen, bera bezala astronomoa 
zen aitarekin. Eguzkiaren, 
Ilargiaren eta planeten posizioak 
kalkulatzen jardun zuten.

Maria Cunitz
(Silesia, Alemania, 1610-1664)  
                              idatzi zuen; lan 
horretan, Kepler-en legeak 
ezagutzera eman zituen eta, era 
berean, aipatu astronomoak 
egindako hutsegiteak zuzendu.

Maria Winkelmann Kirch
(Alemania, 1670-1720)
Kometa bat aurkitu zuen eta 
Jupiter eta Saturnoren 
konjuntzioari buruzko lan bat 
argitaratu zuen. Horrez gain, 
Eguzkiaren, Ilargiaren eta 
planeten posizioak ikertu zituen.

Nicole-Reine Lepaute
(Frantzia, 1723-1788)
Bere garaiko kalkulatzaile 
astronomiko onenetakoa izan 
zen. Halley kometaren orbita 
finkatu zuen lantaldeko kide izan 
zen. Bestalde, eguzki-eklipseak 
aztertu zituen. 


